
Gobernuak Nafarroako natura-guneak hobetzeko “la Caixa”-rekin zuen hitzarmena berritu du 
Ekimenak gizarte-bazterkeria arriskuan dauden pertsonak lan-munduan txertatzea erraztuko du ere
Osteguna, 2009ko maiatzak 21.  Landa Garapeneko eta Ingurumeneko kontseilariak, Begoña Sanzberro Iturririak, lankidetza-hitzarmena izenpetu du gaur “la Caixa”-rekin. Horren arabera, erakundeak urte betean Nafarroako natura-guneak hobetzera eta mantentzera bideratutako jarduketetan eta gizarte-bazterkeria arriskuan dauden pertsonak lan-munduan txertatzeko sustatzean 1.200.000 euro inbertitzeko konpromisoa hartu du. 
Ekitaldian, finantza-erakundearen ordezkariak Nafarroan, Errioxan eta Aragoin “la Caixa”-ren ordezkari nagusia, Raúl Marqueta Bueno, eta “la Caixa” Obra Sozialeko Zientzia eta Ingurumen departamentuko zuzendariordea, Ignacio López Verdeguer, izan dira. 
Hitzarmen berriaren izenpearekin erakunde bien artean gizarte eta ingurumen gaietan dagoen lankidetzari jarraipena ematen zaio. Azken hiru urtetan gizarte-bazterkerian dauden 88 pertsona kontratatzea eta ingurumena hobetzeko 38 jarduketa gauzatzea ahalbidetu du.
Hitzarmenean adierazten denaren arabera, inbertsioak honako jarduketa-lerroetara bideratuko dira: baso-habitatak mantentzea; ibai eta hezeguneen hobekuntza; degradatutako guneen berreskuratzea; azpiegitura-sarearen ekipamenduen eta seinaleen hobekuntza; biodibertsitatearen zaintza; ezintasunen bat duten pertsonen sarbidea errazta; Nafarroako natura-guneen erabiltzaileentzako zerbitzuen hobetzea; ingurumeneko ohitura eta jarcunbide egokiei lotutako sentsibilizazio-kanpainak; klima-aldaketaren eraginak gutxitzea; eta energia berriztagarrien sustapena. 
Lerro orokor horietatik abiatuta, Nafarroako Gobernuko Landa Garapena eta Ingurumena departamentua, “la Caixa”-rekin lankidetzan, jarduketak eta proiektuak aurrera eramango direneko toki zehatzak finkatzeaz arduratzen da. Aurreko urteetan bezala, horien gauzapenerako gizarte-bazterkeria arriskuan dauden pertsonak kontratatuko dira. 

Orain arte 88 pertsona enplegatu dira 38 jarduketetan
Lehen hitzarmenak 2006 eta 2008 artean Nafarroan gizarte-bazterkeria arriskuan zeuden 88 pertsona lan-munduan txertatzea ahalbidetu du. Hiru urte hauetan, “la Caixa”-k 3,6 milioi euro inbertitu ditu Foru Erkidegoko natura-guneetan 38 proiektu gauzatzeko. Jarduketa horiek lau ataletan bil daitezke:
- Natura-guneetarako sarbidea: natura hiritar guztiei hurbiltzeko asmoz, Bertizaranan eta Urbasan barruko bideak sortu dira, Leurtzako urtegietan eta Orgiko basoan ibilbide egokituak egiteaz gain. Instalazio horiek erabiltzaile guztiek, duten ezintasuna edozein delarik ere, natura-guneez goza dezaten diseinatu dira. Gainera, Urederrako sorburuko eta Irunberriko eta Arbaiungo fozeetan sarbideak eta informazioa hobetu dira. 

- Ibaien eta hezeguneen hobekuntza: jarduketen zati bat presa txikiak kentzera eta arrainen eskalak jartzera bideratu dira, arrainen fauna ibaietan gora joan ahal izatea errazteko asmoz. Esaterako, Salazari baiaren ibilgu nagusia guztiz igo ahal izatea lortu da. Gainera, urte amaierarako Bidasoak uren ibilbidearen %86ra sartu ahal izatea aurreikusten da.
 Horrez gain, “la Caixa”-k Nafarroako Ingurumen Baliabideen Zentroak (CRANA) antolatzen dituen ibaien boluntario-programan lagundu du, non 269 pertsonek hartu duten parte. Fundazioa Landa Garapena eta Ingurumena departamentuan dago.

Hezeguneei dagokienez, Con respecto a los humedales, se ha renovado el material gráfico de los observatorios de Pitillaseko eta las Cañaseko behatokietako material grafikoa berritu da, bisitariari arreta hobetzeko. Horrez gain, Belateko zohikaztegia berreskuratu da, Iberiar Penintsulako garrantzitsuenetakoa irizten delarik. Hezegune horrek, azken glaziazioan sortuak, balio ekologiko handia du bertatik duela 15.000 urteko klimari eta landaretzari buruzko informazioa lor daitekeelako. 

- Nafarroako baso-ondarearen kontserbazioa: Nafarroako azaleraren %65 baso-izaerakoa da eta gehiena basoa den arren, badira balio ekologikoa duten beste gune batzuk. Ildo horretatik, Baztango eta Aralarko larreak berreskuratu dira, Burgin eta Iruñea inguruan suebakiak egin dira eta Urbasako mendilerroan hainbat ur-baltsa eraiki dira. Halaber, Bertizko Jaurerriko parke naturaleko interpretazio-zentroa berritu da. 

- Mehatxatutako espezieen habitataren hobekuntza: bisoiaren kasua da, katamotz iberiarraren ostean Europan mehatxatuen dagoen ugaztuna. Horretarako, Longarai ibaian, Artilleros zubiaren azpian, igarobidea eraiki da. Barrancako autobidean antzeko proiektua eraman da aurrera ornodun txikiak harrapa ez ditzaten, eta Orgi basoan, putzu txiki batzuk eraiki dira igel arinaren ugalketari laguntzeko. Azkenik, Por último, en la zona de especial conservación de Peñadil, Montecillo eta Monterrey kontserbazio-gune berezian, landaretza berrezartzeko proiektua gauzatzen ari da, higadura ekiditeko eta hainbat narrasti espezien habitata hobetzeko. (






( Oharra: www.navarra.es web-orrialdeko "Berriak" atalean prentsa-ohar honi loturiko argazkia dago.

